
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	Սույն նախագծով առաջարկվում է Պետական գույքի կառավարման կոմիտեի տնօրինության՝ Գեղարքունիքի մարզ, Սևան համայնք, Գագարին գյուղ, Գործարանային փողոց թիվ 4 հասցեում գտնվող 1106.68 քառ.մետր ընդհանուր մակերեսով շենք-շինությունները (պահեստ՝ 968.86 քառ.մետր, պահակատուն՝ 17.95 քառ.մետր, լուսարձակ՝ 21.7 քառ.մ և պարիսպ՝ 98.17 քառ.մ), դրանց օգտագործման ու սպասարկման համար հատկացված 1.95 հա մակերեսով հողամասը, ջրագիծը և տրանսֆորմատորը, որպես մեկ գույքային միավոր, մասնավորեցնել դասական աճուրդով։
Նշված գույքը հանդիսանում է ՀՀ կառավարության 2009թ. հուլիսի 23-ի թիվ 838-Ն որոշմամբ լուծարված «Գագարինի արտադրական բազա» ՓԲԸ-ի որպես լուծարումից հետո մնացած գույք։ Հաշվի առնելով, որ ընկերությունն ընդգրկված է եղել մասնավորեցման ցանկերում՝ համաձայն «Պետական գույքի մասնավորեցման (սեփականաշնորհման) մասին» ՀՀ օրենքի 21-րդ հոդվածի՝ լուծարված ընկերության պետության բաժնեմաս համարվող գույքը կարող է մասնավորեցվել նույն օրենքով սահմանված ձևերով։
2025 թվականի հուլիսի 8-ի դրությամբ գույքի գնահատված շուկայական արժեքը կազմում է  73,866.0 հազ.դրամ, որից՝ անշարժ գույքինը՝ 73,100.0 հազ.դրամ, այդ թվում՝ հատկացված հողամասի գնահատման պահին գործող շուկայական արժեքին մոտարկված կադաստրային արժեքը՝ 23,809.5 հազ.դրամ, իսկ ջրագծինը և տրանսֆորմատորինը՝ 766.0 հազ.դրամ։
Նշված գույքային միավորը մասնավորեցնելու նպատակով ՀՀ կառավարության կողմից ընդունվել է չորս որոշում՝ 2023թ. հունիսի 8-ի թիվ 914-Ա և դեկտեմբերի 7-ի թիվ 2111-Ա, 2024թ․ապրիլի 18-ի թիվ 554-Ա, ինչպես նաև 2025թ․ սեպտեմբերի 11-ի թիվ 1291-Ա որոշումները, համաձայն որոնց գույքը 8 անգամ (յուրաքանչյուր դեպքում 2 անգամ) ներկայացվել է դասական աճուրդով մասնավորեցման։ Բոլոր 8 աճուրդները չեն կայացել՝ հայտ չլինելու պատճառով, ընդ որում՝ առաջին 6 աճուրդների դեպքում գույքի գնահատված շուկայական արժեքը կազմել է 83,100.0 հազ.դրամ։ 
Հարկ է նշել, որ գույքի մասնավորեցման մասին ՀՀ կառավարության 3-րդ որոշման համաձայն՝ աճուրդի մեկնարկային գին է սահմանված եղել գույքի գնահատված շուկայական արժեքի 80 տոկոսը՝ 66,480.0 հազ. դրամ։ Աճուրդները իրականացվել են ՀՀ կառավարության 2023 թվականի սեպտեմբերի 28-ի թիվ 1667-Ա որոշման պահանջների համաձայն՝ էլեկտրոնային համակարգի միջոցով։
«Պետական գույքի մասնավորեցման (սեփականաշնորհման) մասին» ՀՀ օրենքի 241 հոդվածի 3-րդ մասի համաձայն՝ աճուրդով սահմանված ձևով պետական գույքը չմասնավորեցվելու դեպքում, մինչև տվյալ գույքը մասնավորեցնելու մասին ՀՀ կառավարության նոր որոշման ընդունումը, մասնավորեցման սուբյեկտները կարող են դիմել Պետական գույքի կառավարման կոմիտե` տվյալ գույքը մասնավորեցնելու մասին ՀՀ կառավարության վերջին որոշմամբ սահմանված պայմաններով այդ գույքը ձեռք բերելու համար:
Հաշվի առնելով, որ «Գագարինի արտադրական բազա» ՓԲԸ-ի լուծարումից հետո մնացած գույքի աճուրդները չեն կայացել՝ հիմք ընդունելով ՀՀ կառավարության 06.05.1998թ. թիվ 277 որոշմամբ հաստատված ուղղակի վաճառքի ձևով պետական գույքի մասնավորեցման կարգի 48-րդ կետը` ՀՀ կառավարության նշված չորս որոշումների դեպքում սահմանված կարգով գույքի մասին հրապարակվել են համապատասխան հայտարարություններ։ Համաձայն հայտարարությունների մասնավորեցման սուբյեկտները հայտարարության հրապարակման օրվանից հետո մեկ ամսվա ընթացքում կարող էին դիմել Պետական գույքի կառավարման կոմիտե՝ գույքը ձեռք բերելու համար։ Այս դեպքերում ևս հայտեր չեն ներկայացվել։
2025 թվականի դեկտեմբերի 11-ին ՀՀ կառավարության կողմից ընդունվել է «Հայաստանի Հանրապետության կառավարության 2021 թվականի ապրիլի 15-ի N 587-Ն որոշման մեջ փոփոխություններ և լրացումներ կատարելու մասին» N 1822-Ն որոշումը (այսուհետ՝ Որոշում), որով էական փոփոխություններ են կատարվել գույքի էլեկտրոնային աճուրդով վաճառքի մեկնարկային գների, աճուրդի անցկացման ժամկետների վերաբերյալ։
Որոշմամբ նախատեսվում է, որ էլեկտրոնային աճուրդի ներկայացված անշարժ գույքի չվաճառվելու դեպքում՝ երկրորդ էլեկտրոնային աճուրդի ժամանակ մեկնարկային գինը սահմանվում է գնահատված արժեքի 85 տոկոսի չափով, չվաճառվելու դեպքում՝ երրորդ և հերթական էլեկտրոնային աճուրդի (աճուրդների) ժամանակ մեկնարկային գինը սահմանվում է գնահատված արժեքի 70 տոկոսի չափով։ 
[bookmark: _GoBack]Հիմք ընդունելով վերը նշվածը՝ սույն նախագծով սահմանվել է նաև, որ առաջին աճուրդի ժամանակ չվաճառված գույքի վաճառքի նպատակով մինչև գույքի գնահատման հաշվետվության ժամկետի ավարտը՝ մինչև 08․07․2027թ․, կկազմակերպվեն հերթական աճուրդներ՝ այդ թվում գույքի վաճառքի նվազեցմամբ։ 
Մասնավորեցման ենթակա գույքը գնահատվել է ՀՀ կառավարության 1998թ․մարտի 27-ի թիվ 209 որոշմամբ հաստատված կարգի համաձայն, որի 4-րդ կետը սահմանում է, որ՝ հիմնական միջոցի գնահատման և մասնավորեցման մասին ՀՀ կառավարության որոշման նախագիծը ՀՀ կառավարություն ներկայացնելու միջև ժամկետը աճուրդով մասնավորեցման ժամանակ երկու տարին գերազանցելու դեպքում հիմնական միջոցը ենթակա է կրկին գնահատման:
Սույն նախագծով առաջարկվում է «Գագարինի արտադրական բազա» ՓԲԸ-ի լուծարումից հետո մնացած գույքը կրկին ներկայացնել մասնավորեցման` աճուրդային եղանակով՝ ՀՀ կառավարության 2023 թվականի սեպտեմբերի 28-ի թիվ 1667-Ն որոշմամբ սահմանված էլեկտրոնային համակարգի միջոցով, սակայն անհրաժեշտ է նշել, որ հաշվի առնելով, որ գույքը ենթակա է մասնավորեցման՝ նախագծի մի շարք դրույթներ համապատասխանեցված են  համապատասխան իրավական ակտերի դրույթներին։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	«Պետական գույքը մասնավորեցնելու մասին» ՀՀ կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծի համաձայն՝ աճուրդում առաջարկած գնի՝ նվազեցված շարժական գույքի (աճուրդի ընթացքում գնի բարձրացման դեպքում պահպանվում է շարժական գույքի արժեքի համամասնությունը) արժեքի չափով՝ 70 տոկոսն ուղղվելու է ՀՀ պետական բյուջե, 30 տոկոսը` համապատասխան համայնքի ֆոնդային բյուջե՝ ըստ գույքի գտնվելու վայրի, շարժական գույքի արժեքն ամբողջությամբ համապատասխան գանձապետական հաշվին։  

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է ՀՀ կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության գործունեության ծրագրի «6.7 ՊԵՏԱԿԱՆ ԳՈՒՅՔԻ ԱՐԴՅՈՒՆԱՎԵՏ ԿԱՌԱՎԱՐՈՒՄ» բաժնի 2-րդ պարբերության 8-րդ կետից։
Ինչպես նաև «Պետական գույքի մասնավորեցման 2017-2020 թվականների ծրագրի մասին» ՀՀ օրենքի դրույթներից։ Նպատակն է՝
1. գույքի արդյունավետ կառավարում,
2. պետական գույքի մասնավորեցման շնորհիվ ՀՀ պետական բյուջեի եկամուտների ավելացում և գույքի հանրային օգտակարության բարձրացում,
3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծում և համագործակցություն։



